
 

 

Santiago, 5 de agosto de 2026 
 
 

O Hospital HM Rosaleda faino nun 33 % e o conxunto dos centros de  
HM Hospitales en Galicia tamén nun 60 % 

 

O Hospital HM La Esperanza reduce a súa pegada 

de carbono nun 60 % nos últimos 5 anos 

  

 Unha das medidas adoptadas foi a actualización dos sistemas térmicos mediante 
a substitución de caldeiras convencionais por solucións de maior eficiencia, 
incluíndo caldeiras de condensación  
 

 Nos centros composteláns de HM Hospitales traballouse tamén na redución de 
emisións de gases anestésicos ao ambiente cirúrxico, co obxectivo de diminuír a 
carga ambiental 

O Hospital HM La Esperanza conseguiu reducir a súa pegada de carbono 
un 60% nos últimos cinco anos, grazas á implantación de diferentes medidas 
orientadas a optimizar o consumo enerxético, mellorar as infraestruturas e 
fomentar a economía circular. Pola súa banda, o Hospital HM Rosaleda 
levou esta redución ata o 33%, mentres que a do conxunto dos centros que 
HM Hospitales ten en Galicia se sitúa tamén no 60%. 
 
Unha das medidas máis salientables nos hospitais composteláns do Grupo foi a 
optimización dos sistemas de climatización e ventilación hospitalaria. Así 
mesmo, abordouse a dixitalización integral das instalacións mediante sistemas 
BMS, integrando a “climatización en xestión” en todas as novas actuacións. 
Tamén se instalaron recuperadores de calor nas áreas de maior demanda 
enerxética, como quirófanos e UCI, e dotouse aos quirófanos de modos de 
operación “desocupado/fóra de horario”, contribuíndo á redución do consumo 
sen afectar as condicións ambientais esixidas. 
 
No Hospital HM La Esperanza actualizáronse os sistemas térmicos mediante a 
substitución de caldeiras convencionais por solucións de maior eficiencia, 
incluíndo caldeiras de condensación, e no Hospital HM Rosaleda, 
complementouse o sistema térmico actual cunha instalación de aerotermia, 
orientado á produción de auga quente sanitaria (ACS) e climatización. Ademais, 
nos centros composteláns de HM Hospitales incorporáronse arrefriadoras de 
última xeración, o que permitiu mellorar o rendemento enerxético global.  
  



 

 

 
Por outra banda, traballouse na diminución de emisións de gases anestésicos 
ao ambiente cirúrxico, diminuíndo a carga ambiental. Finalmente, substituíronse 
algúns dos axentes con maior impacto climático, como o desflurano, que se 
substituíu por sevoflurano ou por técnicas de anestesia intravenosa de menor 
pegada de carbono. Adicionalmente, os quirófanos contan con recuperadores de 
gases anestésicos, contribuíndo a reducir aínda máis o impacto ambiental 
asociado a estes axentes. 
 


